*प्रश्न:-पुरुषार्थी जीवन मे कई लोग यह सोचते हैं कि यह विघ्न या यह सम्बन्धी या यह परिस्थिति या यह बीमारी ठीक हो, तो मै पुरुषार्थ कर आगे बड़ू। ये बात कहाँ तक सही है??*

*ओम शान्ति प्यारी आत्माओं।*

*उत्तर:-* पुरुषार्थ का अर्थ बहुत सहज बताया है बाबा ने, अपने बाप और अपने घर को याद करो। एक बाप दूसरा न कोई अर्थात में आत्मा हूँ और ये शरीर कर्म भोग चुक्तु करता जा रहा है। हमें बस बच्चों की तरह, सब कुछ शिव परमात्मा पर छोड़ देना चाहिये। मैं इस शरीर से अलग हूँ, जो मुझे इन स्थूल आँखों से दिख रहा है, सब विनाशी है। 

अब ये समझना है कि इस पुरुषार्थी जीवन में क्या समस्याएं आती हैं और उनके क्या समाधान है। कुछ पॉइंट्स निम्नलिखित है:-

*1. परिस्थितियां:-* परिस्थिति ओर कुछ नही हमारे कमज़ोर कलयुगी मन की ही रचना है।
लेकिन हम कोई भी बात आते ही घबरा जाते हैं और मन ही मन विचारों से लड़ने लगते हैं, जो हमारे है ही नहीं। तो जो चीज हमारी नही है, उससे फ़ालतू में झगड़ेंगे तो परमात्मा से दूर होते जायेंगे। 
इसलिये हमे हर हाल में आगे बढ़ना है और रास्ता खुद ही मिल जायेगा। ये समय लौट कर नहीं आएगा अपितु परिस्थितियां तो लॉस्ट तक आती ही रहेंगी।
शिव परमात्मा कहते हैं, बच्चे चलते फिरते, अपना हर कर्म करते मुझे याद करो अर्थात कर्मयोगी बनो। 

*2. बीमारी:-* जो विघ्न आये या बीमारी वह हमारे कर्मों का हिसाब किताब है, उससे डर कर पुरुषार्थ नहीं छोड़ना है। सिर्फ बाबा को याद करना है और हल्के रहना है। 
शिव परमात्मा कहते हैं बच्चे, बीमार हो तो भी bed पर लेटे हुए मुझे याद करो। तो मैं आपको उस बीमारी से लड़ने की शक्ति दूँगा।
बस एक भरोसा एक बल। मेरा तो एक शिव बाबा दूसरा न कोई। *बाबा भी कितने प्यार से कहते की मामेकम्म याद करो।*
हमें कोई भी, कैसा भी सम्बन्धी क्यों न हो, सभी को आत्मा देखना है। आत्मिक स्थिति में स्थित रहना है। हम आत्मा भाई भाई है।

*3. नकारात्मकता:-* यदि आत्मा को अपना लक्ष्य स्पष्ट पता हो और उसे पुरुषार्थ क्यों करना है यह स्पष्ट हो तो वह व्यर्थ व नकारात्मक बातों में अपना समय ना गवाकर हर समस्या का समाधान ज्ञान के माध्यम से निकाल आगे बढ़ती रहेगी।
सदा याद रखे की मेरी शक्ति के आगे यह सब बहुत छोटी बातें हैं। जैसे कोई भी विघ्न, परिस्थिति, बीमारी, सम्बन्धी का न बदलना या उनके द्वारा हमारे पुरुषार्थ में हस्तक्षेप या रुकावट डालना आदि।

*4. अस्थिरता:-* हर समस्या को हम चुनौती व अवसर समझें जिससे हमारी शक्ति व अनुभव में वृद्धि होती है। *बाबा को साथ रख व साक्षीदृष्टा स्थिति का अभ्यास करते हुए डबल पुरुषार्थ से आगे बढ़ते रहना है जिससे हम हल्के रहेंगे* व स्थिति में पहले से अधिक स्थिरता आने लगेगी।

*5. समय:-* अभी हम सभी का अंतिम जन्म है और संगम का समय है। तो अब हम आत्माओं को अपनी हर कमी कमजोरी व समस्या को बाबा को देकर,  कर्मबन्धन मुक्त रहने का अभ्यास करना है और एक बाबा से ही सर्वसम्बन्धों का सुख अनुभव करना है।
 *इस आलौकिक जीवन का सुख व आनंद लेने का भी यही समय है जिससे हर लौकिक बात व समस्या छोटी हो जाती है।* अभी नही तो कभी नहीं। 
*वक्त है कम ऊँची मंज़िल तुझे तेज़ कदम चलना होगा* अब पुरुषार्थ का समय नहीं बल्कि तीव्र पुरुषार्थ का समय है ।

*6. गुणों की कमी:-* अभी इसी समय परमात्मा हमारे लिए ही आये हैं। हमें हर समस्या से मुक्त करने, विकारी से निर्विकारी बनाने, मनुष्य से देवता बनाने और हममे, दैवीय गुण, शक्तियां व विशेषताएँ भरने।
हमें हमारा *सच्चा स्वराज्य दिलाने जो कल्प में एक ही बार इसी समय पर दिलाते हैं।*
तो हे आत्माओं सुनों उस शिव परमात्मा की आवाज और धन्य कर लो अपना जीवन, भाग्य बनाने का यही समय है। 

*7. स्वमान स्वरुप में ना रहना:-*  प्यारे बाबा ने हमें कितने सारे स्वमान दिए हैं। परन्तु हम उन्हें भूल जाते हैं। हमें हमेशा स्वमान में स्थित रहना है। यही सोचना है कि मैं स्वस्थ आत्मा हूँ, मैं श्रेष्ठ पुरुषार्थी आत्मा हूँ। हर परिस्थिति में बाबा के दिए गए स्वमान का यूज़ करें और अपने में शक्ति भर कर, आगे बढ़े।

*ये बात आपको एक उदाहरण के माध्यम से समझाने की कोशिश करते है:-*
एक बालक घर में अकेला खेल रहा था। इतने में वहां से एक चुहा फुदका और बालक इतना डर गया कि जोर जोर से चिल्ला चिल्ला कर रोने लगा। 
परन्तु कुछ समय बाद, उसी बालक को जब उसकी माताजी घर के बाहर ओटले पर गोद में लेकर बैठी थी,  तब थोड़ी देर में वहाँ से एक हाथी गुजरता है। किन्तु इतने बड़े हाथी को देख वह बच्चा जोर से, उसे हट हट कहकर भगाने लगा। यह कैसे हो गया ? क्योंकि वह अपनी मां की गोद में था। 
जब बच्चा *मां की गोद में होता है तो उसमें शेर जैसी ताकत आ जाती है।*

इसी तरह जब हम ईश्वरीय गोद में होते हैं तब कोई भी परिस्थिति, किसी भी रूप में क्यों न आ जाए, हम उनसे घबराते नहीं और न ही वह हमारे पुरुषार्थ में विघ्न बनती है क्योंकि परमात्म शक्ति से हम भरपूर होते है। और इसलिए ही, हर आने वाली परिस्थिति या समस्या का सामना करने की इतनी शक्ति हमारे अंदर आ जाती है की हम उन्हें सहजता से पार कर आगे बढ़ जाते है। 

और इसी तरह इन छोटी मोटी परिस्थितियों से हमारा पुरुषार्थ प्रभावित नहीं होता!! वरन् ईश्वरीय सानिध्य में रहने से ( बाबा ने बार बार कहा है, मुझसे कम्बाइंड रहो ) सीढी दर सीढी ऊपर चढ़ते जाते हैं। 
हमारी आत्मिक स्थिति श्रेष्ठ होती जाती है क्योंकि हम बाबा के वशीकरण मंत्र को भूलते नहीं है।

*इसलिए यह कहना सही नहीं है कि परिस्थितियां या बीमारी ठीक हो तो मैं आगे बढूँ।*

*ओम शान्ति।*
